
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী



চারুদত্ত





   মােরা নির্ব্বাসন চাহি

রাজকুমারীর। যার অভিমত নাহি

যাক সে বাহিরে।







ক্ষেমঙ্কর





    ক্ষান্ত হও বন্ধুগণ।







সুপ্রিয়





ভ্রমক্রমে আমারে করেছে নির্ব্বাচন

ব্রাহ্মণমণ্ডলী। আমি নহি একজন

তােমাদের ছায়া। প্রতিধ্বনি নহি আমি

শাস্ত্রবচনের। যে শাস্ত্রের অনুগামী

এ ব্রাহ্মণ, সে শাস্ত্রে কোথাও লেখে নাই

শক্তি যার ধর্ম্ম তা'র।

 (ক্ষেমঙ্করের প্রতি) চলিলাম ভাই!

আমারে বিদায় দাও।







ক্ষেমঙ্কর





    দিব না বিদায়।

তর্কে শুধু দ্বিধা তব, কাজের বেলায়

দৃঢ় তুমি পর্বতের মত। বন্ধু মাের,

জান না কি আসিয়াছে দুঃসময় ঘাের,

আজ মৌন থাক।

